
Déclarée recevable

== Président de la Chambre des Députés
(s.) Fernand Etgen

L] Luxembourg, le 21.12.2021

ALTERNATIV DEMOKRATESCH
REFORMPARTEI
Groupe parlementaire

Har Fernand Etgen
President vun der Deputéiertechamber
19, um Krautmaart
L-1728 Létzebuerg

Létzebuerg, den 20. Dezember 2021

Har President,
esou wéi d'Chamberreglement et virgesait, bieden ech lech, dés parlamentaresch Fro un d'Madamm
Justizminister an un den Har Minister fir Bannenzeg Sécherheet weiderzeleeden.

Den 11. Dezember ass et an der Stad zum Asaz vu belscher Police komm, dést am Kader vun
enger Demonstratioun. Dést ass eng ganz ongewéinlech Situatioun, an am Interessi vun der
Police, der Justiz an der breeder Effentlechkeet ass et wichteg, eng Rei vu rechtleche Froen an
deem Kontext ze klaren.

Doweéinst wéilt ech der Madamm Justizminister an dem Har Minister fir Bannenzeg Sécherheet
dés Froe stellen:

1) Ass ee Waasserwerfer zu Létzebuerg als Waff ze consideréieren? Wann nee, firwat
net? Wa jo, wéi eng legal Dispositioune reegele sdin Asaz? Ass d'Police gehalen,
Sommatiounen ze maachen, ier de Waasserwerfer agesat gétt?

2) Versprétzt ee Waasserwerfer normaalt Leitungswaasser oder sinn nach aner
Substanze baigeméscht?

3) Wien huet den Uerder fir den Asaz vum Waasserwerfer ginn? War dat eng
Eegeninitiativ vun der belscher Police, een Uerder vun engem |étzebuergeschen
Offizéier oder een Uerder vun enger politescher Instanz, wéi zum Beispill dem Minister
fir Bannenzeg Sécherheet?

4) Wee kontrolléiert d'Konformitéit vum Asaz vun der belscher Police zu Létzebuerg mat
der Létzebuerger, resp. belscher Legislatioun? Ass dat déi |étzebuergesch Inspection
Générale de la Police? War eng belsch Kontrollinstanz op der Plaz? Gétt téscht
|étzebuergeschen a belsche Kontrollinstanzen zesummegeschafft?

5) Op engem Video ass ee Policehond ze gesinn, deen eng Passantin mat zwee klenge
Kanner no bei der Kraizung Boulevard Prince Henri / Avenue de la Porte Neuve ouni
Maulkuerf ubillt. Huet deen Hond zu enger belscher oder zu enger |étzebuergescher
Unitéit gehéiert? Hat d'Létzebuerger Regierung explizitt ee Waasserwerfer a
Policehénn aus der Belsch zur Verstaerkung ugefrot? Wéi eng rechtlech Reegele gélle
beim Asaz vu Polizeihénn am Kader vun Demonstratiounen?

6) Weéi eng legal Dispositiounen hunn den Asaz vun der belscher Police zu Létzebuerg
regéiert? Wéi eng Artikelen aus wéi enger Konventioun waren déi legal Basis fir déi
Form vun internationaler polizeilecher Kooperatioun?

Mat déiwem Respekt,

Fernand Kartheiser
Deputéierten

LE GOUVERNEMENT
DU GRAND-DUCHE DE LUXEMBOURG
Ministére de |la Sécurité intérieure

Antwert vum Har Henri Kox, Minister fir bannenzeg Sécherheet op d’parlamentaresch Fro n°
5414 vum 20. Dezember 2021 vum honorabelen Députéierten Fernand Kartheiser

Ad Fro 1) : Ass ee Waasserwerfer zu Létzebuerg als Waff ze consideréieren? Wann nee, firwat net ?
Wa jo, wéi eng legal Dispositioune reegele sdin Asaz? Ass d'Police gehalen, Sommatiounen ze

maachen, ier de Waasserwerfer agesat gétt?

E Waasserwerfer ass net als Waff ze consideréieren mee als en moyen de police an énnerleit den legalen
Bestémmungen iwwert den usage de la force (Gesetz vum 28. Juli 1973 "réglant l'usage des armes et
autres moyens de contrainte par les membres de la force publique dans la lutte contre la criminalité" an
Police Gesetz vum 18. Juli 2018).

D'Artikelen 1 an 2 vum Gesetz vum 28. Juli 1973 iwwert den Asaz vun Waffen an aner moyens de
contrainte gesait vir an weiengen Fall Polizisten Gebrauch vun hiren Waffen an aner moyens de
contrainte maachen kénnen. Dést Gesetz gesdit an sengem Artikel 7 des weideren vir dass
d'Bestémmungen vun den Artikelen 1 bis 4 sech och op den Asazvun Bewasserungsmaterial

applizéieren.

D'legal Bestémmungen zum 'maintien de I'ordre public sur réquisition' stinn an den Artikelen 30-34 vum
Police Gesetz vun 2018. Dés Bestemmungen gesinn och d'Prozeduren vir d'Sommatiounen fir di mussen
gemaach ginn iert et zu engem usage de la force kénnt. Virum Gebrauch vum Waasserwerfer den 11.

Dezember 2021 sinn di virgeschriwwen Sommatiounen gemaach ginn.

Ad Fro 2) : Versprétzt ee Waasserwerfer normaalt Leitungswaasser oder sinn nach aner Substanze

bdigeméscht?

Den Waasserwerfer huet normaalt Leitungswaasser versprétzt .

Ad 3) : Wien huet den Uerder fir den Asaz vum Waasserwerfer ginn? War dat eng Eegeninitiativ vun

der belscher Police, een Uerder vun engem létzebuergeschen Offizéier oder een Uerder vun enger

politescher Instanz, wéi zum Beispill dem Minister fir Bannenzeg Sécherheet?




D'Police ass zoustdnneg fir den Asaz ze leeden an dés Offizéier sinn speziell fir sou Asatz forméiert. Den
Poste de Commandement opérationnel (PCO) vun der Police huet den Asaz vum Waasserwerfer

frai ginn.

Ad Fro 4) : Wee kontrolleiert d'Konformitéit vum Asaz vun der belscher Police zu Létzebuerg mat der
Létzebuerger, resp. belscher Legislatioun? Ass dat dei |Iétzebuergesch Inspection Générale de la Police?
War eng belsch Kontrollinstanz op der Plaz? Gétt téscht Iétzebuergeschen a belsche Kontrollinstanzen

zesummegeschafft?

Den Traité de police BENELUX vum 8. Juni 2004 iwwer d‘grenziwwerschreidend Police Interventiounen
gesait generell vir dass bei engen Asaz d‘Legislatioun vum état d’accueil, an désem Fall di |[étzebuerger,
ze berécksiichtegenass. Et ass och virgesinn dass di ausldannesch Policebeamten op
Létzebuerger Territoire den |étzebuergeschen Autoritéiten énnerstinn. Dést bedeit och dass den Asaz
vun auslanneschen Policebeamten am Kader vun der Police Kooperatioun de Iétzebuergeschen

Reegelen an Gesetzer énnerleit an muss konform dozou sinn.

Als Auxiliar vun den Justiz Autoritéiten an als Acteur vum ,contrdle de légalité” falt et an der IGP hir
Kompetenz den Asaz vun all de Police Unitéiten am Kader vu Demonstratiounen, déi hei zu Létzebuerg
stattfannen, ze kontrolléieren. Fir all ,opération d’envergure” am Berdich vum maintien de I'ordre ass
d‘IGP, als Observateur, um Poste de Commandement opérationnel (PCO) vun der Police
vertrueden. lwwer dee Wee kritt d’ IGP e wichtegen Abléck op den Decisiounsmodus an op d’Emsténn

énnert deenen des Decisiounen geholl ginn.

Ad 5) : Op engem Video ass ee Policehond ze gesinn, deen eng Passantin mat zwee klenge Kanner no
bei der Krdizung Boulevard Prince Henri/ Avenue de la Porte Neuve ouni Maulkuerf ubillt. Huet deen
Hond zu enger belscher oder zu enger létzebuergescher Unitéit gehéiert? Hat d'Létzebuerger
Regierung explizitt ee Waasserwerfer a Policeh&nn aus der Belsch zur Verstaerkung ugefrot? Wéi eng

rechtlech Reegele gélle beim Asaz vu Polizeihénn am Kader vun Demonstratiounen?

D'Police grand-ducale setzt just hir eegen Policehénn bei sou Asitz an. Den Asaz vun Policehénn falt och
énnert Dispositiounen iwwert den usage de la force, dat heescht et géllen och déi virzitéiert Artikelen

vum Police Gesetz vun 2018 resp. d'Bestémmungen vum Gesetz vun 1973.



Ad Fro 6) : Wéi eng legal Dispositiounen hunn den Asaz vun der belscher Police zu Létzebuerg regéiert?
WEéi eng Artikelen aus wéi enger Konventioun waren déi legal Basis fir déi Form vun internationaler
polizeilecher Kooperatioun ?

Et gétt op d'Antwert zur Fro 4 verwisen.

Létzebuerg, den 21. Januar 2022
Den Minister fir bannenzeg Sécherheet

(s.) Henri KOX

